
NORDETTE®

150 mcg/30 mcg Tablet

Pakibasa nang mabuti ang leaflet na ito bago inumin ang gamot. Itago ang leaftlet na ito sa 
isang ligtas na lugar para kung sakaling kakailanganing sumangguni muli rito. Magtanong sa 
doktor kung kailangan mo ng karagdagang impormasyon tungkol sa gamot na ito.

1.0 PANGALAN NG PRODUKTO
Nordette

2.0 PAGLALARAWAN NG PRODUKTO
Ang mga tabletang Levonorgestrel / Ethinyl estradiol (Nordette) ay maputi, makintab, sugar-
coated at makinis. Ang mga tableta ay nasa paketeng may lamang 21 tableta na naka-
PVC/Aluminum blister pack.

3.0 ANO ANG NILALAMAN NG GAMOT NA ITO?
Ang produktong ito ay nagtataglay ng dalawang hormone ng babae: Levonorgestrel at 
Ethinyl estradiol.

4.0 LAKAS NG GAMOT
Naglalaman ang bawat tableta ng:
Levonorgestrel ------------------------------------150 mcg
Ethinyl estradiol ---------------------------------- 30 mcg

5.0 PARA SAAN ANG GAMOT NA ITO?
Ang Levonorgestrel / Ethinyl estradiol (Nordette) ay kombinasyon ng gamot na iniinom para 
maka-iwas sa pagbubuntis o combined oral contraceptive. Ang mga Combined Oral 
Contraceptive (COC) tulad ng Levonorgestrel/Ethinyl estradiol (Nordette) ay dapat lamang 
gamitin kapag mayroong kadahilanang medikal.

Ano ang naidudulot ng gamot na ito sa katawan?
Ang Levonorgestrel / Ethinyl estradiol (Nordette) ay pumipigil sa gonadotropins sa paraang 
humahadlang sa ovulation, na nauuwi sa kontrasepsyon.

6.0 GAANO KARAMI AT GAANO KADALAS MO DAPAT GAMITIN ANG 
GAMOT NA ITO?

 Gumamit lamang ng mga Combined Oral Contraceptive (COC), tulad ng Levonorgestrel / 
Ethinyl estradiol (Nordette), kapag inireseta ng doktor;

 Naglalaman ang mga tabletang 1-21 ng mga aktibong sangkap (mga tabletang aktibo);
 Inumin ang mga tableta ayon sa tagubiling nakasaad sa pakete sa parehong oras bawat 

araw;
 Uminom ng isang aktibong tableta araw-araw sa loob ng 21 magkakasunod na araw, at 

sundan ito ng 7 araw na walang iniinom na tableta;
 Simulan ang bawat kasunod na pakete sa araw kasunod ng 7 araw na pagitan na walang 

tableta;
Kadalasan mong mapapansin ang pagdurugo na sanhi ng hindi pagtuloy ng gamot 
(withdrawal bleed) sa ikalawa hanggang ikatatlong araw pagkatapos mainom ang huling 
aktibong tableta at maaaring hindi pa ito huminto bago simulan ang susunod na pakete. 

LEVONORGESTREL 
ETHINYL ESTRADIOL

Kung ito ang unang pagkakataon ng paggamit mo ng Levonorgestrel / Ethinyl estradiol 
(Nordette) at hindi ka pa nakagamit ng hormonal na kontraseptibo sa nakaraang 
buwan
 Inumin ang unang tableta sa unang araw ng regla;
 Ang pagsisimula pagkatapos ng unang araw ng regla (sa araw 2-7 ng regla) ay 

mangangahulugang kakailanganin mong gumamit ng karagdagang paraan na 
kontrasepsyon (halimbawa condom, spermicide) para sa unang 7 araw. 

Kung magpapalit ka mula sa ibang pangkontraseptibong gamot o contraceptive pill
 Simulan ang Levonorgestrel / Ethinyl estradiol (Nordette) sa araw pagkatapos ng pag-

inom ng huling aktibong tableta ng kontraseptibong gamot na iyong dating ininom, ngunit 
huwag lalampas sa araw pagkatapos makumpleto ang takdang araw ng hindi pag-inom ng 
gamot o pag-inom ng di-aktibong tableta. 

Kung gumamit ka ng isang pamamaraang pang-iwas sa pagbubuntis na progestin 
lamang (pill, implant, intrauterine device [IUD], iniksiyon)
 Kapag papalitan ang isang pill na progestin lamang, simulan mo ang Levonorgestrel / 

Ethinyl estradiol (Nordette) sa araw pagkatapos ng paghinto ng pill na progestin lamang;
 Kapag papalitan ang isang progestin lamang na implant o isang progestin lamang na IUD, 

magsimula sa Levonorgestrel / Ethinyl estradiol (Nordette) sa mismong araw na tinanggal 
ang implant o IUD; 

 Kapag pinapalitan ang isang kontraseptibong progestin lamang na itinuturok, magsimula 
sa Levonorgestrel / Ethinyl estradiol (Nordette) sa araw na nakatakda ang kasunod na
progestin lamang na iniksiyon:

 Sa lahat ng pagkakataon, dapat gumamit ng ibang paraan ng kontrasepsyon (halimbawa 
isang condom) sa unang 7 araw ng pag-inom ng Levonorgestrel / Ethinyl estradiol 
(Nordette).

Kung sinisimulan mo ang Levonorgestrel / Ethinyl estradiol (Nordette) pagkatapos 
makunan sa unang trimester (unang tatlong buwan) ng pagbubuntis 
 Makapagsisimula ka kaagad ng pag-inom ng Levonorgestrel / Ethinyl estradiol 

(Nordette).Hindi kailangan ang mga karagdagang paraan ng kontrasepsyon.

Kung magsisimula ka ng Levonorgestrel / Ethinyl estradiol (Nordette) pagkatapos 
manganak o pagkatapos makunan sa pangalawang trimester 
 Ang Levonorgestrel / Ethinyl estradiol (Nordette) ay hindi dapat simulan nang mas maaga 

sa 28 araw pagkatapos manganak (at hindi ka nagpapasuso)o pagkatapos na makunan sa 
pangalawang trimester dahil mas mataas ang panganib mong magkaroon ng pamumuo ng 
dugo o blood clots; 

 Pinapayuhan kang gumamit ng isang barrier na pamamaraan na kontrasepyon sa loob ng 
unang 7 araw ng pag-inom ng pill;

 Kung nakipagtalik ka bago masimulan ang Levonorgestrel / Ethinyl estradiol (Nordette), 
siguraduhin na hindi ka buntis o maghintay hanggang sa susunod mong regla bago 
simulan ang Levonorgestrel/Ethinyl estradiol (Nordette).

Paano maaantala ang pagreregla
 Maaantala mo ang iyong pagreregla sa pagsimula ng isang bagong pakete ng 

Levonorgestrel / Ethinyl estradiol (Nordette) nang walang anumang linggo na di pag-
inom ng tableta;

 Maaaring magkaroon ng mahinang pagdurugo o spotting habang iniinom mo ang 
pangalawang pakete;

 Dapat kang magkaroon ng normal na pagdurugo pagkatapos makumpleto ang 
pangalawang pakete ng mga tableta. 

Kung magsusuka at/o magtatae ka
Kung magsusuka o magtatae ka sa loob ng 4 na oras ng pag-inom ng pill, maaaring hindi 
maging kumpleto ang absorsyon ng tableta. Kinakailangang gumamit ng mga aktibong 
tableta mula sa isang reserbang pakete. Sumangguni sa mga rekomendasyon para sa 
pamamahala ng mga nakaligtaang tableta (tingnan ang seksyon na ANO ANG MGA 
DAPAT GAWIN KAPAG NAKALIGTAAN ANG PAG-INOM NG GAMOT NA ITO?)

7.0 KAILAN HINDI DAPAT GAMITIN ANG GAMOT NA ITO?
Huwag uminom ng Levonorgestrel / Ethinyl estradiol (Nordette) kung mayroon kang:
 Allergy sa mga aktibong sangkap na Levonorgestrel at Ethinyl estradiol o sa anuman sa 

mga di-aktibong sangkap tulad ng lactose, cornstarch, povidone, magnesium stearate, 
talc, sucrose, macrogol, calcium carbonate, white wax, wax carnauba;

 Kasalukuyan o dating sakit sa puso o sakit sa mga ugat na daluyan ng dugo;
 Hindi normal na pagtibok o problema sa balbula ng puso;
 Kasalukuyan o dating kondisyong may namuong dugo sa mga binti (deep vein 

thrombosis);
 Kasalukuyan o dating bara sa daluyan ng dugo na sanhi ng namuong dugo na naalis mula 

sa dating kinalalagyan (thrombembolism);
 Anumang diperensya sa dugo;
 Hindi makontrol na alta presyon;
 Pananakit ng ulo na may focal neurological na sintomas, tulad ng “aura”;
 Nasuri o hinihinala na kanser sa suso, o anumang nasuri o hinihinalang uri ng kanser na 

sensitibo sa mga sex hormone ng babae;
 Pagdurugo sa ari na hindi alam ang sanhi;
 Mataas na blood sugar (diyabetis) na may kaugnayan sa karamdaman sa daluyan ng dugo;
 Nasuri o hinihinalang pagbubuntis;
 Kasalukuyan o dating benign o mapaminsalang (malignant) tumor sa atay, o aktibong

sakit sa atay. Sa mga kasong ito, hihilingin sa iyo ng iyong doktor na ihinto ang pag-inom 
ng Levonorgestrel / Ethinyl estradiol (Nordette) hanggang sa maging normal at maayos 
na ang iyong atay;

 Kasalukuyan o dating pamamaga ng lapay (pancreatitis) na nauugnay sa mataas na antas 
ng triglyceride;

 Kasabay na paggamit ng mga gamot para sa hepatitis C virus (HCV) tulad ng ombitasvir, 
paritaprevir, ritonavir at dasabuvir.

8.0 ANO ANG MGA PAG-IINGAT NA DAPAT GAWIN BAGO INUMIN / KAPAG 
INIINOM ANG GAMOT NA ITO?

 Sumangguni sa seksyon na “KAILAN HINDI DAPAT GAMITIN ANG GAMOT NA 
ITO?” para masiguro na wala kang sakit kung saan bawal ang paggamit ng Combined 
Oral Contraceptive (COC). Gumamit ng COC na mga produkto, tulad ng
Levonorgestrel/Ethinyl estradiol (Nordette) kung inireseta lamang ng doktor.

 Sabihin sa iyong doktor kung:
- Naninigarilyo ka: Ang paninigarilyo ay nakakadagdag sa panganib na magkaroon ng 

mga malubhang di kanais-nais na epekto sa puso at mga ugat na daluyan ng dugo 
dahil sa paggamit ng iniinom na kontraseptibo. Ang panganib na ito ay tumataas ayon 
sa edad at dalas ng paninigarilyo at mas madalas sa mga kababaihang may edad na 
higit sa 35 taon. Dapat hindi manigarilyo ang mga babaeng gumagamit ng 
kombinasyon na kontraseptibo o combined oral contraceptive;

- May sinuman sa iyong pamilya na nagkaroon ng pamumuo ng dugo sa mga malalim 
na ugat ng mga binti, stroke o atake sa puso;

- Mayroon kang problema sa puso (valve disorder, abnormal na ritmo ng puso);

- Mayroon kang alta-presyon, dating nagka-alta presyon o alta-presyon sa panahon ng 
pagbubuntis;

- Mayroon kang mga problema sa atay;
- Mayroon kang sakit sa apdo o mayroong mga problema na sanhi ng pagbabara ng 

daluyan ng apdo (cholestasis) – maaari itong maging sanhi ng matinding pangangati;
- Mayroon kang migraine o iba pang mga pananakit ng ulo;
- Mayroon kang diyabetes;
- Ipinakita sa isang pagsusuri ng dugo na mayroon kang mataas na antas ng asukal o

mataas na antas ng cholesterol at taba sa dugo;
- Nagkaroon ka ng depresyon;
- Mayroon kang mga pagbabago sa iyong paningin, bahagya o ganap na pagkabulag, o 

pagdoble ng paningin, pamumuo ng dugo sa mga ugat sa mata;
- Mayroon kang kasalukuyan o dating kanser sa suso.

 Tumataas ang panganib ng pagkakaroon ng mga pamumuo ng dugo sa malalalim na ugat 
sa mga binti ng mga gumagamit ng kombinasyong mga pills:
- Habang tumatanda o nagkaka-edad;
- Kung sobrang mataas ang timbang mo;
- Kung ang isa sa iyong mga malapit na kamag-anak ay nagkaroon ng pamumuo ng 

dugo sa ugat sa batang edad;
- Kapag matagal na hindi nakalakad (kapag ang iyong mga binti o paa ay naka-plaster o 

naka-splint o matagalang nakaratay sa kama), sumailalim sa seryosong operasyon 
(major operation), anumang operasyon sa binti, matinding trauma. Sa mga sitwasyong 
ito, mas mabuting itigil ang pag-inom ng Levonorgestrel / Ethinyl estradiol 
(Nordette). Kung mayroon kang planong magpa-opera, dapat mong ihinto ang pag-
inom ng gamot nang hindi bababa sa apat na linggo bago ang operasyon at maaaring 
simulan muli ang gamot dalawa o higit pang linggo pagkatapos na ganap ka nang 
nakakatayo muli;

- Pagkapanganak o pagkatapos na makunan sa ika-2 na trimester, ang mga kababaihan 
ay nasa mas mataas na panganib sa pamumuo ng dugo kaya dapat mong tanungin sa 
iyong doktor kung gaano kaaga ka maaaring magsimulang uminom ng kombinasyong 
pill.

 Tumataas ang panganib ng atake sa puso o stroke sa mga gumagamit ng kombinasyong 
pill:
- Kung naninigarilyo ka: Mahigpit kang pinapayuhan na itigil ang paninigarilyo kapag 

gumagamit ka ng Levonorgestrel / Ethinyl estradiol (Nordette);
- Kapag tumatanda o nagkakaedad kahit na hindi ka naninigarilyo;
- Kung mataas ang taba sa iyong dugo (cholesterol o triglycerides);
- Kung sobrang taas ng timbang mo;
- Kung ang isa sa iyong malapit na kamag-anak ay nagkaroon ng atake sa puso o stroke 

sa batang edad;
- Kung mayroon kang alta presyon;
- Kung mayroon kang migraine.

Levonorgestrel / Ethinyl estradiol (Nordette) at kanser: Ang kanser sa suso ay napag-alaman 
na bahagyang mas madalas sa mga kababaihan na gumagamit ng mga kombinasyong pills, 
ngunit hindi pa napag-alaman kung ang dahilan nito ay ang pag-inom ng pill. Maaaring ang 
mga kababaihang ito ay sinusuri nang mas mabuti at mas madalas, na nangangahulugan na 
ang kanser sa suso ay nakita nang mas maaga.

Naiulat sa mga pag-aaral ang mga kaso ng kanser o pre-kanser sa cervix sa mga babaeng 
gumagamit ng kombinasyong pill. Kasalukuyang hindi pa napag-aalaman kung dulot ito ng 
pill o kaugnay ito sa gawi sa pakikipagtalik (halimbawa mas madalas na pagpapalit ng 
kapareha) at iba pang mga dahilan. May mga bihirang kaso ng benign na tumor sa atay, at 
mas madalang na kaso ng malignant na bukol sa atay na naiulat sa mga gumagamit ng pill. 
Makipag-ugnayan sa iyong doktor kung mayroon kang hindi karaniwang matinding 
pananakit ng tiyan.

Kung mayroon kang namamana na angioedema (hereditary angioedema), ang mga produkto 
na naglalaman ng mga estrogen ay maaaring maging sanhi o magpalala ng mga sintomas ng 
angioedema. Dapat kang magpatingin kaagad sa iyong doktor kung nakakaranas ka ng mga 
sintomas ng angioedema tulad ng pamamaga ng mukha, dila at/o lalaugan at/o hirap sa 
paglunok, o mga pagpapantal kasama ang hirap sa paghinga.

Sa panahon ng unang ilang buwan, lalo na sa panahon ng unang tatlong buwan, ng iyong pag-
inom ng Levonorgestrel/Ethinyl estradiol (Nordette), maaari kang magkaroon ng hindi 
inaasahang pagdurugo (pagdurugo o spotting sa labas ng linggong walang iniinom na 
tableta). Kung nagpatuloy ang pagdurugong ito, o kung bumalik ito, dapat na kumunsulta sa 
iyong doktor para masuri kung ano ang sanhi nito.

Kung umiinom ka ng gamot na mayroong ombitasvir/paritaprevir/ritonavir at dasabuvir, 
mayroon o walang kasamang ribavirin, sabihin kaagad sa iyong doktor. Dapat kang lumipat 
sa isang alternatibong paraan na kontrasepsyon bago simulan ang therapy na may anti-viral 
HCV na produktong gamot na tulad ng ombitasvir, paritaprevir, ritonavir, dasabuvir. 
Kumunsulta sa iyong doktor para sa alternatibong paraan na kontrasepsyon. Sa sandaling 
makumpleto ang anti-viral HCV na paggamot, kumunsulta sa iyong doktor kung at kailan 
maaari kang magpatuloy sa pag-inom ng CombinedOral Contraceptive (COC) na mga 
produkto.

Pagbubuntis at pagpapasuso
HUWAG inumin ang Levonorgestrel/Ethinyl estradiol (Nordette) kung ikaw ay buntis. Kung 
sa tingin mo ay maaari nabuntis ka habang gumagamit ng Levonorgestrel/Ethinyl estradiol 
(Nordette), sabihin kaagad sa iyong doktor. Walang siguradong katibayan na ang estrogen at 
progestin na taglay ng gamot ay makapipinsala sa lumalaking bata kung ang pagbubuntis ay 
hindi sinasadyang nangyayari sa panahon na ginagamit ang Levonorgestrel/Ethinyl estradiol 
(Nordette).

Ang pag-inom ng Combined Oral Contraceptive pills tulad ng Levonorgestrel/Ethinyl 
estradiol (Nordette) habang nagpapasuso ay HINDI inirerekomenda dahil makakaapekto ang 
hormones sa dami at komposisyon ng gatas mo. Kung nais mong magpasuso, mapapayuhan 
ka ng iyong doktor ng mga naaangkop na alternatibong pamamaraan na kontrasepsyon.

9.0 MGA DI KANAIS-NAIS NA EPEKTO NG GAMOT NA ITO
Ang paggamit ng mga pills na pangkontrol sa pagbubuntis ay naugnay sa mas mataas na
panganib ng pamumuo ng dugo sa mga arterya at ugat (kabilang ang atake sa puso, stroke, 
venous thrombosis at pulmonary embolism); kanser o precancer sa kuwelyo ng matris o 
cervix; nasuring kanser sa suso at benign na tumor sa atay.

Kabilang sa mga napakakaraniwang hindi kanais-nais na epekto (nakakaapekto sa 1 sa 
bawat 10 o higit pang babae) ang:
 Pananakit ng ulo, kabilang ang mga migraine;
 Di inaasahang pagdurugo/spotting.

Kabilang sa mga karaniwang di kanais-nais na epekto (nakakaapekto sa hindi aabot sa 
1 sa bawat 10 babae) ang:
 Pamamaga ng ari na nagreresulta sa mga paglabas ng likido, pangangati at pananakit 

(vaginitis), vaginal thrush (candidiasis);
 Pagbabago ng timpla (mood), pati na ang depresyon, pagbabago sa gana sa 

pakikipagtalik;
 Pagkanerbiyos, pagkahilo;
 Pakiramdam na parang nasusuka, pagsusuka, pananakit ng tiyan;
 Pagdami ng tagihawat (acne);
 Pananakit, pananakit kapag nasagi, paglaki, sekresyon ng suso; masakit na pagreregla, di 

dinaratnan ng regla, mga pagbabago ng pagreregla, mga pagbabago sa kuwelyo ng matris 
(ibabang bahagi ng matris) at pagtagas sa kuwelyo ng matris; 

 Pamamaga ng mga kamay, bukung-bukong o paa, pananatili ng likido sa katawan;
 Mga pagbabago sa timbang (pagtaas o pagbaba).

Kasama sa mga hindi pangkaraniwang di kanais-nais na epekto (nakakaapekto sa hindi 
aabot sa 1 sa bawat 100 babae) ang:
 Pagbabago ng ganang kumain (paglakas o paghina);
 Pananakit ng tiyan, kabag;
 Pamamantal, mga marka na kulay-kape sa mukha (chloasma) na maaaring di mawala, di 

kanais-nais na mala-lalaking pagtubo ng buhok sa mga babae (hirsutism), pagkalagas ng 
buhok;

 Pagtaas ng presyon sa dugo;
 Pagbabago sa antas ng taba sa iyong dugo (halimbawa mga matataas na antas ng 

triglyceride sa dugo).

Kabilang sa mga bihirang di kanais-nais na epekto (nakakaapekto sa hindi aabot sa 1 sa 
bawat 1000 babae) ang:
 Malubhang allergic reaction na nagiging sanhi ng hirap sa paghinga o pagkahilo pati na 

rin ang pamamaga ng balat at ang mga laman sa ilalim ng balat;
 Pagtaas ng asukal sa dugo (glucose intolerance);
 Ang mga contact lens ay maaaring maging di kumportable;
 Paninilaw ng balat o puti ng mga mata na dulot ng mataas na antas ng mga pigment ng 

apdo (cholestatic jaundice);
 Mga masakit at mapulang bukol sa balat (erythema nodosum);
 Pagbaba ng antas ng folic acid sa dugo.

Kasama sa mga napakabihirang di kanais-nais na epekto (nakakaapekto sa hindi aabot 
sa 1 sa bawat 10,000 babae) ang:
 Kanser sa atay;
 Paglala ng systemic lupus erythematosus (isang autoimmune na sakit kung saan ang 

immune system ng katawan ay maling umaatake sa malusog na tissue. Maaari itong 
makaapekto sa balat, mga kasu-kasuan, bato, utak, at iba pang mga organ ng katawan.);

 Paglubha ng porphyria (isang bihirang karamdaman ng mga pigment ng dugo);
 Paglubha ng chorea (isang karamdaman sa sistema ng nerbiyo na nagiging sanhi ng 

biglaang paggalaw ng katawan);
 Pamamaga ng nerbiyo sa mata (optic neuritis) na maaaring magdulot ng bahagya o ganap 

na pagkawala ng paningin, mga problema ng ugat sa likod ng iyong mata na maaaring 
magdulot ng bahagya o ganap na pagkawala ng paningin (retinal vascular thrombosis);

 Paglubha ng mga varicose veins;

 Pamamaga ng lapay, na nagiging sanhi ng malubhang pagsakit ng tiyan at likod 
(pancreatitis), pananakit at pagtatae dahil sa naipit na suplay ng dugo sa malaking bituka 
o colon (ischemic colitis);

 Mga bato sa apdo at sakit sa apdo;
 Mga kulay rosas o pulang pekas sa balat (erythema multiforme);
 Pagbaba ng pula sa dugo dahil sa hindi normal na maagang pagkasira ng mga pulang 

selula ng dugo na may pinsala sa bato (hemolytic-uremic syndrome).

Kabilang sa mga di kanais-nais na epekto na di pa napag-aalamang dalas ang:
 Pagkasira ng atay (halimbawa hepatitis, di normal ang mga pagsusuri ng paggana ng atay 

o liver function tests);
 Ulcerative colitis o Crohn’s disease (pamamaga ng bituka na nagiging sanhi ng pananakit 

ng tiyan, madalas na pagtatae at pagkapagod).

10.0 ANO ANG MGA GAMOT AT PAGKAIN NA DAPAT IWASAN HABANG 
UMIINOM NG GAMOT NA ITO 

Kumonsulta sa iyong doktor para sa mga tagubilin kung kailangan mong uminom o gumamit 
ng alinman sa mga ito:
 Mga gamot na ginagamit para sa paggamot ng tuberculosis (tulad ng rifabutin, 

rifampicin);
 Mga gamot na ginagamit para sa paggamot ng epilepsy at iba pang mga kondisyon 

(barbiturates, primidone, phenytoin, topiramate, ilang mga protease inhibitors at 
lamotrigine);

 Mga gamot na ginagamit upang mabawasan ang pamamaga (corticosteroids, tulad ng 
dexamethasone);

 Modafinil (ginagamit sa paggamot sa labis na pagkaantok sa araw);
 Mga gamot na ginagamit para sa paggamot ng HIV infection, tulad ng ritonavir, 

indinavir;
 St. John’s Wort (halamang gamot na ginagamit para sa ilang uri ng depresyon);
 Mga antifungal na gamot (tulad ng griseofulvin, fluconazole);
 Atorvastatin (ginagamit sa paggamot sa mataas na cholesterol);
 Mga gamot na ginagamit para sa lagnat at pananakit (tulad ng paracetamol at 

phenylbutazone);
 Cyclosporine (ginagamit upang pigilan ang di pagtanggap ng katawan sa organ transplant 

o organ rejection);
 Theophylline (ginagamit para sa hika at iba pang kondisyon na nagdudulot ng hirap sa 

paghinga);
 Bitamina C;
 Mga gamot na ginagamit sa paggamot ng migraine, gaya ng flunarizine;
 Mga gamot na naglalaman ng ombitasvir/paritaprevir/ritonavir at dasabuvir na mayroon o 

walang kasamang ribavirin (mga anti-viral na gamot para sa Hepatitis C virus (HCV)): 
dapat kang gumamit ng ibang paraan na pangontra sa pagbubuntis habang umiinom ka ng 
ganitong uri ng gamot.

Nagkaroon ng mga ulat ng pagbubuntis nang isinabay ang paglapat ng mga COC sa ilang 
antibiotics (hal., ampicillin at iba pang mga penicillin, tetracycline).

Kumunsulta sa iyong doktor kung kailangan mong uminom ng mga ibang gamot kasabay ng 
Levonorgestrel/Ethinyl estradiol (Nordette) dahil maaaring magkaroon ng interaksiyon ang 
mga gamot.
Kung nakatakda ka para sa anumang pagsusuri sa laboratoryo, sabihin sa iyong doktor na 
umiinom ka ng Levonorgestrel / Ethinyl estradiol (Nordette). Ang ilang mga pagsusuri sa 

dugo ay maaaring maapektuhan ng pag-inom ng Levonorgestrel / Ethinyl estradiol 
(Nordette).

11.0 ANO ANG MGA DAPAT GAWIN KAPAG NAKALIGTAAN ANG PAG-INOM 
NG GAMOT NA ITO?

 Ang kontraseptibong proteksyon ay maaaring mabawasan kung nakaligtaan ang 
mga tabletang aktibo, lalo na kung ang mga nakaligtaang tableta ay nagpapahaba 
sa panahon ng hindi pag-inom ng tableta.

 Kung nakalimutan mo ang pag-inom ng isang tableta ng Levonorgestrel / Ethinyl 
estradiol (Nordette) ngunit naalala mo ito sa loob ng 12 oras ng dating dosis, inumin 
kaagad ang nakaligtaang tableta. Inumin ang susunod na tableta sa iyong nakagawiang 
oras;

 Kung nakaligtaan ang pag-inom ng isang tableta ng Levonorgestrel / Ethinyl estradiol 
(Nordette) at naalala ito higit pa sa 12 oras pagkatapos ng dating dosis, o kung 
nakaligtaan ang dalawa o higit pang mga tableta, ang iyong kontraseptibong proteksyon 
ay maaaring mabawasan kaya dapat kang gumamit ng karagdagang proteksyon sa 
susunod na 7 araw. Inumin kaagad ang huling nakaligtaang tableta kapag naalala mo ito 
kahit na mangangahulugan ito ng pag-inom ng dalawang tableta sa isang araw. 
Magpatuloy sa pag-inom ng tableta sa iyong nakagawiang oras ngunit dapat ka ring 
gumamit ng karagdagang hindi hormonal na pamamaraan na kontrasepsyon (tulad ng 
condom o isang diaphragm ngunit hindi ang pamamaraan na gumagamit ng rhythm o 
temperature method) para sa susunod na 7 araw;

 Kung ininom mo ang huling tabletang Levonorgestrel / Ethinyl estradiol (Nordette) bago 
matapos ang 7araw na agwat (kung saan kinakailangang gumamit ng karagadagang 
pamamaraan na kontrasepsyon na hindi hormonal), dapat mong simulan kaagad ang isang 
bagong pakete ng Levonorgestrel / Ethinyl estradiol (Nordette) (walang agwat sa pagitan 
ng mga pakete). Ang pagdurugo sa paghinto ng pag-inom ng gamot (withdrawal 
bleeding) ay malamang na hindi mangyayari hanggang sa maubos ang bagong pakete, 
ngunit maaaring may pagpapatak (spotting), o pambihirang pagdurugo (breakthrough 
bleeding), sa mga araw na umiinom ka ng tableta. Kung hindi ka nagkaroon ng 
pagdurugo pagkatapos maubos ang lahat ng mga tableta sa bagong pakete, dapat isipin 
ang posibilidad na ikaw ay buntis at dapat kang kumonsulta sa iyong doktor.

Alternatibong Pamamahala sa Nakaligtaang Dosis

 Kung nakaligtaang inumin ang isang aktibong tableta, dapat itong inumin sa sandaling
naalala mo ito. Ang kasunod na mga tableta ay dapat na inumin sa nakagawiang oras.

 Kung dalawang magkasunod na aktibong tableta ang nakaligtaan sa panahon ng 
Unang Linggo o Ikalawang Linggo, dalawang tableta ang dapat na inumin sa araw na
naalala ito at pati na rin sa kasunod na araw. Ang susunod na mga tableta ay dapat na
inumin sa nakagawiang oras. Ang karagdagang paraan ng pagkontrol ng pagbubuntis
na di hormonal ay dapat gamitin sa susunod na 7 araw.

 Kung dalawang magkasunod na aktibong tableta ay nakaligtaan sa loob ng Ikatlong
Linggo o kung tatlo o higit pang magkakasunod na mga aktibong tableta ay 
nakaligtaan sa una hanggang ikatlong linggo, naaangkop na gawin ang mga
sumusunod:

o Ang mga nagsisimula sa Unang Araw ay dapat itapon ang anumang mga tabletang
natitira sa kasalukuyang pakete at magsimula ng bagong pakete sa araw ding iyon.

o Ang mga nagsisimula sa araw ng Linggo ay dapat magpatuloy ng pag-inom ng 
isang tableta araw-araw hanggang sa susunod na araw ng Linggo. Sa araw ng 

Linggo, dapat itapon ang anumang mga tabletang natitira sa kasalukuyang pakete, 
at dapat magsimula ng isang bagong pakete sa araw ding iyon.

o Ang mga nagsisimula sa Unang Araw at sa araw ng Linggo ay parehong dapat
gumamit ng karagdagang paraan sa pagkontrol ng pagbubuntis na di hormonal 
para sa susunod na 7 araw. Maaaring hindi magkaroon ng pagdurugo sa paghinto 
ng pag-inom ng gamot (withdrawal bleed) hanggang hindi pa nainom ang lahat ng 
mga tableta sa bagong pakete. Kung walang pagdurugo pagkatapos mainom ang 
lahat ng mga tablet sa bagong pakete, dapat siguraduhing hindi ka buntis bago
ipagpatuloy ang pag-inom ng gamot na ito. 

12.0 MGA SENYALES AT SINTOMAS NG OVERDOSE
Maaaring magdulot ang pag-inom ng sobra sa itinakdang dami ng tableta ng pagkaramdam 
na parang masusuka, pagsusuka, pananakit ng suso kapag hinahawakan, pagkahilo, pananakit 
ng tiyan, antok/pagkapagod at pagdurugo dulot ng hindi pag-inom ng gamot (withdrawal 
bleeding) sa ilan na mga kaso.

13.0 ANO ANG DAPAT GAWIN KAPAG NAKAINOM NG SOBRA SA 
ITINAKDANG DOSIS?

Walang tukoy na pangontrang panlunas (antidote) sa overdose at kung kinakailangan, ang 
paggamot ay nakatuon lamang sa mga sintomas. Humingi ng payo sa iyong doktor.

14.0 ANO ANG TAMANG PARAAN NG PAGTAGO NG GAMOT NA ITO? 
Itago sa lugar na hindi maaabot ng mga bata.
Itago sa lugar kung saan ang temperatura ay hindi lumalampas sa 30°C.
Protektahan laban sa liwanag at pagkamasa-masa. 

15.0 KAILAN DAPAT SUMANGGUNI SA DOKTOR?
Sabihin kaagad sa iyong doktor kung makakapansin ka ng alinman sa mga sumusunod:
 Matinding pananakit ng dibdib, pag-ubo ng dugo o biglaang kakapusan ng paghinga 

(senyales ng posibleng pamumuo ng dugo sa mga baga);
 Pananakit sa bahagi ng kalamnan ng binti (calf);
 Pananakit ng dibdib na parang dinadaganan o pagbigat ng dibdib (senyales ng posibleng

atake sa puso);
 Biglang matinding pananakit ng ulo o pagsusuka, pagkahilo o pagkawalang-malay, 

problema sa paningin o pananalita, panghihina, o pamamanhid sa isang braso o binti 
(senyales ng posibleng stroke);

 Biglang pagbabago o pagkawala ng paningin (senyales ng posibleng pamumuo ng dugo
sa mata);

 Mga bukol sa suso (senyales ng posibleng kanser o fibrocystic disease sa suso; hilingin sa
tagapagdulot ng pangangalaga sa iyong kalusugan na ituro sa iyo kung paano ang pagsuri
sa iyong mga suso);

 Matinding kirot o pananakit kapag napisil ang tiyan (senyales ng posibleng pagsabog ng 
tumor sa iyong atay); 

 Hirap sa pagtulog, panghihina, kakulangan ng enerhiya, pagkapagod, o pagbabago sa 
mood (senyales ng posibleng matinding depresyon);

 Paninilaw ng balat o mga mata, kadalasan na may kasamang lagnat, pagkapagod, 
pagkawala ng gana sa pagkain, maitim na kulay ng ihi o maputla ang tae (senyales ng 
posibleng problema sa atay);

 Unang pagkakataon na magkaroon ng migraine;
 Mas madalas na migraine kung nakakaranas ka na nito;
 Matinding pananakit at/o pamamaga ng isa sa iyong mga binti;
 Biglang pagbabago ng iyong pandinig, pang-amoy o panlasa;

 Makating pamamantal;
 Pagtaas ng presyon ng dugo. Maaaring makaranas ka ng pananakit ng ulo, paglabo ng 

paningin o pagkabog ng dibdib (palpitation). Kung minsan, ang presyon ng iyong dugo ay 
maaaring tumaas nang hindi ka nakakaranas ng anuman sa mga sintomas na ito. 
Mahalagang magkaroon ng regular na pagbisita sa iyong doktor upang masuri ang 
presyon ng iyong dugo;

 Pamamaga sa paligid ng mga mata o bibig;
 Pagtatae na may kasamang dugo, pananakit ng tiyan o pananakit ng tiyan kapag 

hinahawakan, lagnat, pagkaramdam ng parang nasusuka o pagsusuka.

16.0 REGISTRATION NUMBER SA FDA
Levonorgestrel 150 mcg/Ethinyl estradiol 30 mcg (Nordette) Tablet: DR-XY23241.

17.0 PETSA NG UNANG AWTORISASYON/PAG-RENEW NG AWTORISASYON
Levonorgestrel 150 mcg/Ethinyl estradiol 30 mcg (Nordette) Tablet: 7 Hulyo 2003.

Para sa pinaghihinalaang nakasasamang reaksyon sa gamot, i-report sa FDA: 
www.fda.gov.ph

Humingi kaagad ng tulong na medikal sa unang palatandaan ng anumang 
nakasasamang reaksyon sa gamot.

Paingat: Ang Foods, Drugs, Devices and Cosmetics Act ay nagbabawal na magbigay ng 
gamot na walang reseta.

Manufactured by:
PFIZER IRELAND PHARMACEUTICALS
Newbridge, Co. Kildare, Ireland

Repacked by: 
HIZON LABORATORIES, INC.
Assumption Rd., Sumulong Highway
Antipolo City, Philippines

Marketing Authorization Holder: 
PFIZER, INC.
19F-20F, 8 Rockwell Building, 
Hidalgo Drive, 
Rockwell Center, Poblacion,
Makati City 1210, Metro Manila, Philippines
Sa ilalim ng kapangyarihan ng PFIZER INC., New York, NY, USA

